
Til – bul jámiyetlik qubılıs bolǵanlıqtan, ol bárqulla 

hárekette, rawajlanıwda boladı. Tildi, ondaǵı qubılıs hám  
rawajlanıwlardı izertlegende de bir qálipte qatıp qalmastan 
hár túrli baǵdarlarda izertlew talap etiledi. Sonlıqtan da, 
búgingi kúnde tilge tek lingvistikalıq kózqarastan emes, al 
basqa da tarawlar menen baylanısı boyınsha da izertlewler 
alıp barılmaqta. Tildiń basqa tarawlar menen baylanısatuǵın 
orınlarında sociolingvistika, pragmalingvistika sıyaqlı til 
biliminde jańa tarawlardıń rawajlanıp atırǵanlıǵı belgili. Usı 
sıyaqlı tarawlar qatarında XX ásirde dúnya til biliminde 
ekolingvistika tarawı payda bolıp, ol haqqındaǵı dáslepki 
pikirler bildirile basladı.  

Ekolingvistika tarawı boyınsha keyingi on jıllıqtaǵı 
izertlewlerde onıń tiykarǵı eki baǵdarı bar ekenligi atap 
kórsetiledi: 

1) ekologiyalıq lingvistika aspektinde ekologiyaǵa 
baylanıslı terminler, principler, atamalar hám metodlardıń 
til hám til biliminde úyreniliwi; 

2) lingvistikalıq ekologiya aspektinde ekologiyalıq 
mashqalalardıń lingvistikada úyreniliwi, lingvistikalıq 
termin, metodlardıń izertleniwi, qorshaǵan ortalıqtaǵı 
mashqalalardı sáwlelendiriwde tildiń roli máseleleri 
úyreniledi [1.2]. 

Sonday-aq, ulıwma ekologiya menen tildiń baylanısı 
máselesi boyınsha pikirler avstriyalı ilimpaz A.Filldiń 
miynetlerinde ushırasadı. Ilimpaz ekolingvistikanıń túrli 
tarawları boyınsha terminlerge tómendegishe túsinik beredi: 

- ekolingvistika – ekologiya hám tildi baylanıstıratuǵın 
ulıwma termin; 

- til ekologiyası – tiller arasındaǵı óz ara tásir boyınsha 
izertlew; 

- ekologiyalıq lingvistika – ekologiyalıq terminlerdiń 
tilde úyreniliwi; 

- lingvistikalıq ekologiya – til hám ekologiyalıq 
máseleler arasındaǵı baylanıstıń izertleniwi [2:71]. 

Túrkiy tillerinde ekolingvistika óz aldına taraw 
sıpatında alıp qaralıp izertlenbegeni menen, ulıwma 
ekologiyalıq terminler boyınsha izertlewler alıp barıldı. 
Bashqurt tilindegi ekoleksika boyınsha T.M.Garipov, qazaq 
tilindegi dánli ósimlikler atamaları boyınsha 
A.Shamshatova, chuvash tilindegi ekologiyaǵa baylanıslı 
atamalardıń etimologiyası boyınsha V.G.Igorov, tuva tili 
boyınsha B.I.Tatarincev, tatar tilindegi ekologiyalıq leksika 
boyınsha E.A.Galievanıń izertlewlerinde sóz etilgen.  

Ózbek til biliminde fitonimler, zoonimlerdiń 
grammatikalıq ózgeshelikleri, dúzilisi máseleleri birqatar 
ilimpazlar tárepinen izertlengen. Ekologiyalıq terminler 
máselesi ózbek tili biliminde arnawlı túrde  
X.D.Palwanovanıń dissertaciya jumısında izertlendi. 
Ilimpaz ekologiyalıq terminlerdiń inglis, rus, ózbek hám 
qaraqalpaq tillerindegi derivaciyası máselesi boyınsha 
izertlew alıp bardı. Miynette ekologiyalıq atamalar affisler 
arqalı jasalıwı menen birge semantikalıq derivacion 
ózgeshelikleri atap ótilip, ekologiyalıq terminler unamlı 
mánistegi hám unamsız máni ańlatıwına qaray toparlarǵa 
bólingen. Semantikalıq derivaciyanıń júzege keliwi 
boyınsha ilimpaz tómendegi pikirlerdi keltiredi: 
―Ekologiyalıq terminlerdiń semantikalıq derivaciyasına 
túrli lingvistikalıq hám ekstralingvistikalıq faktorlar tásir 
etedi. Ekologiya tarawında tilde sáwlelendiriwdi talap 
etetuǵın jańa túsiniklerdiń payda bolıwı, anaw yaki mınaw 

túsinik kólemi haqqındaǵı kózqarastıń ózgeriwi, 
ekonomika, siyasat hám insan iskerliginiń basqa 
tarawlarında túrli ideyalıq aǵımlardıń rawajlanıwı, 
jámiyette ádep-ikramlılıq normalarınıń ózgeriwi hám 
insannıń maqullanatuǵın yaki qaralanatuǵın pazıyletleriniń 
anıqlanıwı usı faktorlar qatarına kiredi‖[3:131]. 
Ekologiyalıq terminlerdiń semantikalıq ózgeshelikleri 
boyınsha Z.A.Djurabaevanıń miyneti dıqqatqa ılayıq. Onda 
tiykarınan ekologiyalıq atamalar mánilik toparlarǵa 
ajıratılıp izertlengen. 

Qaraqalpaq til biliminde ekologiyalıq terminler máselesi 
óz aldına bólip alıp izertlenbegeni menen, ekologiya 
tarawına jaqın birqatar temalar izertlew obyektine aylanıp 
úlgerdi. Atap aytqanda, Q.Bekniyazovtıń izertlewlerinde 
qaraqalpaq tilindegi miywe hám palız eginleri atamaları, 
M.Qurbanovtıń miynetinde geografiyalıq terminler, 
A.Ótemisovtıń dissertaciya jumısında ósimlik atamaları keń 
túrde izertlendi. Keltirilgen bul ilimiy jumıslar ekologiya 
tarawı menen de tıǵız baylanıslı. 

Ekologiya tarawı qorshaǵan ortalıq hám onda tirishilik 
etiwshi insaniyat, haywanatlar ortasındaǵı qatnastı 
úyreniwshi pán bolıp tabıladı. Sonlıqtan onda qollanılıwshı 
túsinikler, terminler til bilimi menen tıǵız baylanısta 
úyreniliwi maqsetke muwapıq. Qaraqalpaq tilinde 
qollanılıwshı ekologiyalıq terminlerge dıqqat awdaratuǵın 
bolsaq, dáslep olardıń shıǵısına itibar beriw kerek. Házirgi 
waqıtta tilimizde qollanılıp júrgen ekologiyalıq atamalar 
shıǵısı jaǵınan eki toparǵa bólinedi:  

1) rus tili hám rus tili arqalı basqa tillerden ózlesken 
ekologiyalıq terminler; 

2) túpkilikli ekologiyalıq terminler. 
Rus tili hám rus tili arqalı basqa tillerden ózlesken 

terminler sózlik qatlamda kópshilikti quraydı. Bunday 
terminlerge ekologiya, temperatura, arztezian, cunami, t.b. 
kóplegen terminler kiredi. Bul toparǵa kiriwshi terminlerdiń 
ózin: 

a) grek tilinen kirgen ekologiyalıq terminler: 
autekologiya, antropogenez, t.b. 

b) latın tilinen kirgen ekologiyalıq terminler: virus, 
atmosfera, populyaciya, t.b.  

c) inglis tilinen kirgen ekologiyalıq terminler: inbriding, 
kompost, t.b. 

d) francuz tilinen kirgen ekologiyalıq terminler: affinaj, 
basseyn, resurs, kadastr dep bólip qarasaq boladı. 
Ekologiya tarawında jumsalatuǵın terminlerdiń basım 
kópshiligi usı tiller arqalı kirgen. Tilimizde ekologiyaǵa 
baylanıslı italyan tilinen kirgen (karantin), yapon tilinen 
kirgen (cunami) terminler de jekke siyrek ushırasadı. 

Túpkilikli ekologiyalıq terminlerge kúndelikli 
turmısımızda jiyi qollanılıp júrgen ekologiyalıq atamalardı 
kirgizemiz. Olarǵa samal, shań, ızǵarlıq, qorshaǵan ortalıq, 
terek, puta sıyaqlı hámmege túsinikli bolǵan atamalar 
kiredi. Bul sózler turmısta jiyi qollanılıwshı sózler qatarına 
kiriwi menen birge, ekologiya tarawında termin retinde de 
ónimli jumsaladı. Bunday terminler semantikalıq jol menen 
payda boladı. 

Terminler semantikalıq usıl arqalı jasalǵanda sózlik 
quramda bar anaw ya mınaw sózge qosımsha 
terminologiyalıq máni júklenedi, sóz terminologizaciyaǵa 
ushıraydı, usı atama definitivlik xızmet atqarıwshı 
nominaciya sıpatında qabıl etiledi [4:56]. Ekologiyaǵa 

baylanıslı terminler de tiykarınan semantikalıq usıl arqalı 
payda boladı, yaǵnıy kúndelikli turmısta qollanılıwshı 
sózlerge terminlik máni júklenedi. Mısalı: Terek – kóp 
jıllıq, jer ústi bólegi aǵashlasqan, biyikligi eki metrden kishi 
bolmaǵan, tiykarǵı denesi jaqsı qáliplesken ósimlik [5:203]. 
Jasaw shárayatı – tiri organizmlerdiń tirishiligi ushın kerek 
bolǵan ortalıq faktorlarınıń jıyındısı bar jer [5:47]. Demek, 
biz ápiwayı sóz retinde qaraytuǵın joqarıda keltirilgen 
atamalar ekologiya tarawında terminlik  xızmet atqarıp, 
belgili bir túsinikti ańlatadı. Ekologiyalıq atamalar 
aymaqlarǵa baylanıslı da ózgeshelikke iye bolıwı múmkin. 
Sebebi tilde belgili bir ekologiyalıq terminniń ónimli yaki 
ónimsiz jumsalıwı, yamasa ulıwma qollanılmawı sol 
aymaqtıń ekologiyalıq jaǵdayı menen tıǵız baylanıslı. 
Mısalı: Qaraqalpaqstan aymaǵında ekologiyası boyınsha 
duzlı samal, seksewil, shor topıraq, Aral apatshılıǵı sıyaqlı 
túsinikler keń tarqalǵan. Bul atamalar tikkeley 
aymaǵımızdıń ekologiyalıq jaǵdayın sáwlelendiredi hám 
tilimizde de ónimli jumsaladı. Máselen, seksewil – qumlıq, 
shólistanlıq jerlerde ósetuǵın ósimlik [6:197]. Bul ósimlik 
ataması sońǵı jılları ekologiya tarawında da ónimli 
jumsalatuǵın terminge aynalıp úlgerdi. Óytkeni, 
ekologiyalıq jaǵdaydıń ózgeriwi menen soǵan baylanıslı 
terminlerdiń jumsalıwında (jańadan terminler kirip keliwi 
yaki sózlerge terminlik máni júkleniwi) da ózgerisler 
boladı. 

Ekologiyaǵa baylanıslı terminler boyınsha sóz etkende, 
olardıń mánilik ózgesheliklerine de ayrıqsha itibar beriw 
lazım. Til biliminde sózdiń ańlatatuǵın mánilerin yaǵnıy 
leksikalıq yaki grammatikalıq, tuwra yamasa awıspalı 
mánilerin óz aldına ajıratıw úyreniw erteden belgili. 
Terminler de leksiklogiyanıń izertlew obyektlerinen biri 
bolǵanlıqtan, olarda da mánilik ózgeshelikler ayrıqsha 
kózge taslanadı. Ózbek til biliminde leksikalıq sistemalar 
boyınsha ilimiy izertlewler alıp barǵan H.Nematov, 
R.Rasulov, N.Nishonova, D.Vaqqosova, H.Hojieva, 

F.Safarov sıyaqlı birqatar ilimpazlardıń ilimiy 
miynetlerinde leksemalardıń mazmunlıq maydanı yadro, 
oray hám oraydan tısqarı (shetki) bóleklerge bólip 
jiberilgen. Ózbek tili biliminde ekologiyalıq terminler 
boyınsha ilimiy izertlewler menen shuǵıllanǵan ilimpaz 
Z.Djurabaeva: ―Olardı (ekologiyalıq terminlerdi) sistema 
ishinde tutqan ornına qaray eki úlken toparǵa bólip úyreniw 
maqsetke muwapıq: ekologiyalıq túsinikti ańlatıwshı 
yadrolıq terminler hám ekologiyalıq periferiya 
(shegara)daǵı terminler. Ekologiyalıq yadrolıq terminlerde 
ekologiyalıq sema oraylıq sema esaplansa, periferiya 
(shegara)daǵı terminlerde ekologiyalıq sema shegara sema 
boladı‖[7:12]– dep kórsetedi.  

Solay etip, ekologiya biologiya, geografiya sıyaqlı 
birqatar tarawlar menen tıǵız baylanıslı bolǵanlıqtan, onda 
qollanılıwshı terminler de kópshilikti quraydı. Sonıń menen 
birge kúndelikli turmısımızda qollanılıwshı shań, qurım, 
tútin, pataslanıw, ıǵallıq sıyaqlı sózler de ekologiya 
tarawında termin retinde jumsalatuǵınlıǵın atap óttik. Biraq 
bulardıń barlıǵı da yadrolıq terminler emes, al shegaradaǵı 
(periferiyadaǵı) terminler qatarına kiredi. Sonıń menen 
birge qorshaǵan ortalıq, azıqlıq shınjırı, qorıqxana sıyaqlı 
birqatar atamalardı yadrolıq terminler quramına kirgizsek 
boladı. 

Demek, ekolingvistika tarawı keń  mániste ekologiya 
hám til bilimi ortasındaǵı óz ara baylanıslardı izertleytuǵın 
taraw. Onda ekologiyalıq terminler, ekologiyalıq máseleler 
tillik kózqarastan óz izertleniwin tabadı. Adamzat jasap 
turǵan ortalıq penen tıǵız baylanısta bolǵanlıqtan, 
ekologiyaǵa baylanıslı túsinikler, atamalar sońǵı jılları 
sózlik quramda jiyi qollanılmaqta. Olardıń shıǵısın, mánilik 
ózgesheliklerin tillik kózqarastan izertlew búgingi kúnniń 
áhmiyetli máselelerinen biri esaplanadı. Qaraqalpaq til 
biliminde ekolingvistika taraw boyınsha arnawlı 
izertlewlerdiń az ekenligi ekologiyalıq terminlerdi izertlew 
zárúrligin kórsetedi. 

REZYUME 
Maqolada  ekolingvistika va ekologik terminlar bo‘yicha olib borilgan tadqiqotlar keltirilgan. Ekologik terminlarning til bilimida 

o‘rganilish masalasi tahlil etilgan. Ekologiyaga oid atamalarning kelib chiqishi va semantik xususiyatlari aniqlangan. 
РЕЗЮМЕ 

В статье представлены исследования по эколингвистике и экологическим терминам. Анализируется проблема изучения 
экологических терминов в языкознании. Выявлены происхождение и семантические особенности экологических терминов. 

SUMMARY 
The article presents research of ecolinguistic and ecological terms. The problem of studying ecological terms in linguistics is 

analysed. The origin and semantic features of ecological terms have been elucidated. 

В связи  с повышение  роли  изучения  иностранных  

языков  назрела необходимость более углублѐнного  их  
изучения. Но как известно, овладение грамматическим  
строем  иностранного языка, в частности, в немецкого, 
представляет для учащихся  национальных школ  опре-
делѐнные  трудности. Это объясняется тем, что учащи-
еся сталкивается с совершенно другими, нежели в род-
ном языке грамматическими явлениями, кроме того и 
тем, настоящее время проявляется широкий интерес к 
проблемам сопоставительно – типологи-ческого изуче-
ния  разносистемных   языков. 

Широкое распространение сопоставительного изу-
чения разно системных  языков в нашей стране 
Р.Ю.Барсук объясняет пятью причинами (условиями)

 

[1]. 
В последние  десятилетия мы очень сталкиваемся с 

вопросами о причинах  и сходстве  и различий  в строе 
языка и в эволюционном  процессе  из  этой или  другой 
почве. Подобного рода сравнения языков  служат осно-
ванием  для  обширных  лингвистических обобщений. 

На важность  сопоставительного изучения  языков 
указывали  многие учѐные, в том числе  и  академик  


